ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 13-Ի N 1605-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Քաղաքաշինության կոմիտե
	15.05.2023թ.

	
	N 01/11.3/5747-2023

	«Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի: 
	Ընդունվել է


	2. Պետական եկամուտների կոմիտե
	17.05.2023թ.

	
	N 01/3-4/29652-2023

	ՀՀ պետական եկամուտների կոմիտեն քննարկել է  «Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է



	3. Պետական վերահսկողական ծառայություն
	18.05.2023թ.

	
	N Ե/1014-23

	 Ի պատասխան Ձեր՝ 2023 թվականի մայիսի 8-ի թիվ 01/7546-2023 գրության՝ հայտնում ենք, որ «Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չկան:  
	Ընդունվել է


	

	4․ ՀՀ արդարադատության նախարարություն 
	18․05․2023թ․

	
	N /27.0.1/24860-2023

	«Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է



	5․ Կադաստրի կոմիտե
	18․05․2023թ․

	
	N ՍԹ/6544-2023

	Ի պատասխան Ձեր 08.05.2023թ․ թիվ 01/7546-2023 գրությամբ՝ կադաստրի կոմիտեի քննարկմանը ներկայացված «Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբյալ ունենք հետևյալ դիտողությունները և առաջարկությունները․
	

	1․ Նախագծով նախատեսվում է որոշման գործողության ժամկետը 2023 թվականի հուլիսի 3-րդ տասնօրյակից երկարաձգել մինչև 2023 թվականի դեկտեմբերի 3-րդ տասնօրյակը։
Համաձայն գործող որոշմամբ հաստատված հավելվածի 1-ին կետի՝ Հայաստանի Հանրապետությունում հողային բարեփոխումների փորձնական ծրագրի նպատակն է տարբեր գործիքների կիրառմամբ նպաստել հողերի միավորմանը (կոնսոլիդացիային), հողերի շուկայի զարգացմանը և հողերի օգտագործման մակարդակի բարձրացմանը։ Նույն հավելվածի 31-րդ կետով սահմանված է, որ չորս բնակավայրերում ծրագրի իրականացումից ակնկալվում է ստանալ հետևյալ արդյունքները․ 
1) գյուղատնտեսական նշանակության հողերի չօգտագործման մակարդակի նվազեցում շուրջ 60 %-ով.
2) գյուղատնտեսական նշանակության հողերի մասնատվածության մակարդակի նվազեցում.
3) գյուղատնտեսական նշանակության հողերի բերրիության բարձրացում.
4) ոռոգելի հողատարածությունների ավելացում շուրջ 60 %-ով.
5) շուրջ 800 հա հողատարածքի շրջանառության մեջ ներառում.
6) հողերի շուկայի զարգացում։
Հաշվի առնելով նախագծին կից ներկայացված հիմնավորման մեջ նշված՝ մինչև այժմ գրանցված արդյունքները՝ մասնավորապես, որ մինչ այժմ կազմակերպության կողմից հողամասեր են ձեռք բերվել միայն դեռևս Հայթաղ համայնքում այն էլ ընդամենը 7 հողակտոր՝ 1.8 հա ընդհանուր մակերեսով, ինչպես նաև գործող որոշմամբ հաստատված հավելվածի 1-ին կետի այն դրույթը, որ ծրագրի հետագա շարունակությունը պայմանավորված պետք է լինի ծրագրի իրականացման արդյունքներով, կարծում ենք, որ որոշմամբ սահմանված գործիքներով և կարգով ծրագրի իրականացումն անիրատեսական է հետևաբար այն չի իրագործվի նաև մինչև 2023 թվականի դեկտեմբերի 3-րդ տասնօրյակը։
	Մասամբ է ընդունվել 
Որոշման գործող խմբագրությամբ նախատեսված որոշ դրույթներով, մասնավորապես հողերի որպես մեկ գույքային միավորի միավորման պահանջով, ինչպես նաև հողերի ձեռքբերման համար բավարար ֆինանսական միջոցների բացակայությամբ պայմանավորված, կազմակերպությունը ըստ էության գործնականում չուներ բավարար գործիքակազմ որոշմամբ նախատեսված աշխատանքերն ամբողջ ծավալով իրականացնելու համար։ Կազմակերությանը հողերի ձեռքբերման համար անհրաժեշտ ֆինանսական միջոցները տրամադրվել են ապրիլ ամսվա ընթացքում, որից հետո կազմակերպությունը ձեռք է բերել ընդհանուր 5.4 հա մակերեսով հողակտորներ Հայթաղ բնակավայրում։ 
Ինչ վերաբերում է մինչև 2023 թվականի դեկտեմբերի 3-րդ տասնօրյակը ծրագրի իրականացման և մինչև 800 հա հողատարածքի շրջանառության մեջ ներառելու անիրատեսական լինելուն` փոխվել է արդյունքային ցուցանիշը 800 հա-ի փոխարեն սահմանվել է 200 հա՝ հաշվի առնելով նաև այն հանգամանքը, որ 2023 թվականի միջնաժամկետ ծախսային ծրագրում անհրաժեշտ ֆինանսական միջոցները կազմում են 1 մլրդ դրամ:

	2․ Նախագծով նախատեսվում է նոր խմբագրությամբ շարադրել գործող որոշմամբ հաստատված հավելվածի 16-րդ կետը, որով նախատեսվում է, որ կազմակերպության կողմից գյուղատնտեսական նշանակության հողի ձեռքբերման համար որպես կողմնորոշիչ գին կարող է հանդիսանալ անկախ գնահատման կազմակերպության կողմից տվյալ բնակավայրում գնահատված գյուղատնտեսական նշանակության հողի շուկայական արժեքը։
   Կարծում ենք, որ տվյալ բնակավայրի ցանկացած գյուղատնտեսական նշանակության հողի գնահատված շուկայական արժեքը, չի կարող կողմնորոշիչ գին լինել կոնկրետ որևէ այլ գյուղատնտեսական նշանակության հողի համար, քանի որ կախված հողատեսքից, դիրքից, մակերեսից, թեքությունից և բազմաթիվ այլ որակական և քանակական հատկանիշներից գյուղատնտեսական նշանակության հողամասերի գները կարող են էականորեն՝ ընդհուպ մինչև մի քանի անգամ, տարբերվել։
	Ընդունվել է

	3․ Գործող որոշմամբ սահմանված է, որ կազմակերպության կողմից կոնսոլիդացման նպատակով հողամասերը կարող են ձեռք բերվել, եթե այդ հողամասերը սահմանակից են միմյանց, մակերեսների հանրագումարը կազմում է առնվազն 5 հա` բացառելով կոնսոլիդացված տարածքում այլ սուբյեկտներին պատկանող հողամասերի առկայությունը:
Անհրաժեշտ է հստակեցնել Նախագծի 1-ին կետի 12-րդ ենթակետով նոր շարադրությամբ խմբագրված 23-րդ կետի կարգավորումը, քանի որ ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված քաղաքացիներին և իրավաբանական անձանց սեփականության իրավունքով չփոխանցվող հողերի կազմում են ընդգրկված նաև օրինակ ընդհանուր օգտագործման արոտավայրերը կամ ջրային ֆոնդի կազմի մեջ մտնող ջրային օբյեկտների հողերը, որոնք իրենց մեծ մակերեսների հաշվին անհնարին կդարձնեն հողմասերի օգտագործումը որպես կոնսոլիդացված հողամասեր։
	Չի ընդունվել
Կազմակերպության կողմից ծրագրի արդյունավետ իրականացման նպատակով առաջնային թիրախ են հանդիսանում սահմանակից հողերը։ Ինչ վերաբերում է այն դիտարկմանը, որ ընդհանուր օգտագործման արոտավայրերը կամ ջրային ֆոնդի կազմի մեջ մտնող ջրային օբյեկտների հողերը իրենց մեծ մակերեսների հաշվին անհնարին կդարձնեն հողամասերի օգտագործումը, հայտնում ենք, որ կազմակերպության կողմից չեն դիտարկվում այնպիսի հողերի կոնսոլիդացումը, որոնց միջև առկա մեծ մակերեսներով վերը նշված նպատակային նշանակության հողերը, որոնք էլ իրենց հերթին անհնարին կդարձնեն կոնսոլիդացված հողամասերի օգտագործումը։ 
Հատկանշական է նաև, որ կոնսոլիդացված հողերը կազմակերպության կողմից օտարվելու են դրանց սահմանակից հողերի սեփականատերերին կամ ներդրողներին։ Ուստի, կազմակերության թիրախային նպատակն է ձեռք բերել և կոնսոլիդացնել հողերի շուկայում ներդրումային տեսնակյունից գրավիչ հողեր։ 

	6. Շրջակա միջավայրի նախարարություն
	19․05․2022թ․

	
	N 1/02.5/8311-2023

	   Ի պատասխան Ձեր 2023 թվականի մայիսի 8-ի N01/7546 գրության՝ հայտնում եմ, որ շրջակա միջավայրի նախարարությունը «Հայաստանի Հանրապետության կառավարության 2022 թվականի հոկտեմբերի 13-ի N1605-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի: 
	Ընդունվել է

	7. Ֆինանսների նախարարություն
	22․05․2023թ․

	
	N 01/9-2/9940-2023

	Ձեր 08.05.2023թ. N 01/7546-2023 գրությամբ ներկայացված «Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է փոփոխություններ կատարել հողային բարեփոխումների փորձնական ծրագրի (այսուհետ՝ Ծրագիր) կարգավորումներում, հայտնում ենք հետևյալը.
Նախագծով նախատեսվում է հստակեցնել Ծրագրի շահառու հասկացությունը՝ դիտարկելով, որ շահառու են հանդիսանում նաև նրանք, ովքեր ցանկանում են ճշգրտել գյուղատնտեսական նշանակության հողամասերի նկատմամբ իրենց սեփականության իրավունքը՝ անկախ այդ հողամասերը հողերի միավորման գործընթացի մեջ ներառելու հանգամանքից: Նշվածի կապակցությամբ հարկ է նշել, որ Ծրագրի նպատակն է տարբեր գործիքների կիրառմամբ (գյուղատնտեսական նշանակության հողերի ձեռքբերում, օտարում, միջնորդությունների իրականացում, փոխանակում) նպաստել հողերի միավորմանը, հողերի շուկայի զարգացմանը և հողերի օգտագործման մակարդակի բարձրացմանը: Ուստի գյուղատնտեսական նշանակության հողամասերի նկատմամբ սեփականության իրավունքի գրանցումը, առանց հողերի միավորման գործընթացին մասնակցության, Ծրագրի իրականացման համար ՀՀ պետական բյուջեով նախատեսված միջոցների հաշվին գտնում ենք ոչ նպատակահարմար:  
	Չի ընդունվել
Ծրագրով նախատեսված Շահառու հասկացության մեկանաբանության, ինչպես նաև ծրագրի իրականացման ընթացքում առաջացած խնդիրները քննարկվել են ՀՀ վարչապետի 15.07.2022թ. N819-Ա որոշմամբ ստեղծված աշխատանքային 06.04.2023թ․ նիստի ընթացքում։ Նշված նիստի ընթացքում այս առնչությամբբ հնչեցին կարծիքներ ինչպես նախարարության, այնպես էլ կազմակերպության կողմից։ Արդյունքում ձեռք բերվեց ընդհանուր համաձայնություն, ըստ որի ծրագրով հետապնդվող նպատակների համատեքստում առավել նպատակահարմար է ծրագրի շահառու համարել ոչ միայն այն մարդկանց, ովքեր ցանկանում են ծրագրի շրջանակում վաճառել իրենց հողը, այլ նաև այն անձանց, ովքեր ցանկանում են միայն հստակեցնել հողի նկատմամբ իրենց սեփականության իրավունքը հավաստող փաստաթղթերը։
Հարկ է նշել, որ այս մոտեցումը գործնականում թույլ կտա հստակեցնել և աշխուժացնել հողի շուկան և այն ավելի գարվիչ դարձնել ներդրողների համար։ Ինչը ևս հանդիսանում է ծրագրով հետապնդվող նպատակ։ 


	8․ Տարածքային կառավարման և ենթակառուցվածքների նախարարություն
	22․05․2023թ․

	
	N ԳՍ/14.1/14301-2023

	[bookmark: _GoBack]ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է

	9. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	21.06.2023թ

	
	N 02/16.20/20944-2023

	«Հայաստանի Հանրապետության կառավարության 2022 թվականի հոկտեմբերի 13-ի N 1605-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է նկատառում, մասնավորապես՝ Նախագծի 1-ին կետի 11-րդ ենթակետով իրականացվող փոփոխության համաձայն՝ ՀՀ-ում հողային բարեփոխումների փորձնական ծրագրի 4-րդ բաղադրիչի պահանջներին համապատասխան հողամասերի կոնսոլիդացիան միմյանց սահմանակից առնվազն 5 հա մակերեսով գյուղատնտեսական նշանակության հողամասերի հանրագումարի ձևավորումն է, որի տարածքում բացառվում են այլ սուբյեկտներին պատկանող հողամասերի առկայությունը՝ բացառությամբ ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված քաղաքացիներին և իրավաբանական անձանց սեփականության իրավունքով չփոխանցվող հողերի, որոնք անհնարին են դարձնում դրանց մեկ ընդհանուր սահման ունենալը:
Վերոգրյալ ձևակերպման վերլուծությունից ենթադրվում է, որ ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված քաղաքացիներին և իրավաբանական անձանց սեփականության իրավունքով չփոխանցվող հողերը ևս ներառվելու են կոնսոլիդացիայի տարածքում:
Միաժամանակ՝ Նախագծի 1-ին կետի 10-րդ ենթակետով իրականացվող փոփոխության համաձայն՝ «Գյուղատնտեսական ծառայությունների կենտրոն» պետական ոչ առևտրային կազմակերպության կողմից ձեռք բերված և ծրագրի 4-րդ բաղադրիչի պահանջներին համապատասխան կոնսոլիդացված հողերը գյուղատնտեսական գործունեություն ծավալելու նպատակով՝ կարող են վաճառվել հողին սահմանակից հողի սեփականատիրոջը, ընդ որում՝ սույն փոփոխությամբ ամրագրվում է նաև, որ սահմանակից են համարվում նաև այն հողերը, որոնք չունեն ընդհանուր սահման և բաժանված են միայն ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված քաղաքացիներին և իրավաբանական անձանց սեփականության իրավունքով չփոխանցվող հողերով:
Հարկ է նշել, որ առաջարկվող 2 փոփոխությունների դեպքում արդեն իսկ առկա է հակասություն ՀՀ հողային օրենսգրքի 60-րդ հոդվածի հետ, որով հստակ սահմանված են պետական և համայնքային սեփականություն հանդիսացող այն հողամասերը, այդ թվում՝ ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված, որոնք արգելվում է սեփականության իրավունքով փոխանցել քաղաքացիներին և իրավաբանական անձանց, ուստի՝ անհրաժեշտ է նկատի ունենալ, որ ՀՀ հողային օրենսգրքի 60-րդ հոդվածի 1-ին մասի 5-րդ և 10-րդ կետով նախատեսված՝ քաղաքացիներին և իրավաբանական անձանց սեփականության իրավունքով չփոխանցվող հողերը կոնսոլիդացիայի տարածքում ներառելու դեպքում անգամ հնարավոր չի լինելու ո՛չ ձեռք բերել դրանց նկատմամբ օգտագործման, տիրապետման կամ տնօրինման իրավունք, քանի որ ՀՀ օրենսդրությամբ դրա համար նախատեսված է մրցակցային ընթացակարգ, ո՛չ սեփականության իրավունքով փոխանցել այլ անձանց:

	Ընդունվել է



